
ዓቢይ ዘርኣክህነት፡ ሐደ ሃገራዊ ቤትጽሕፈት፣ ሐደ ተቅዋም 
ፍልስፍናን ተሎግያን ኣሎና። ከምኡ’ውን ጉባኤ ጳጳሳት 
ብወግዒ ቆይሙ ኣሎ። ናይ ሓባር ሕጊ ዘውጽእ ኮሚቴ፡ ሃገራዊ 
ቤት ምኽሪ ምእመናን'ውን ቆይሙ ኣሎ ኢሎም። ንኣገባብ 
ስብከተወንጌል ኣመልክቶም'ውን ብፁዕ ሊቀጳጳስ ቃል ኣምላኽ 
ኣብ ምብሳር ኮነ ትምህርተ ክርስቶስ ኣብ ምምሃር፡ ካብ ንዝነበረ 
ከም ዘለዎ ጥራሕ  ምዕቃብ (Maintenance) ናብ ተልእኮ 
(Mission) ዝብል ዕላማ ክንሰግር የድሊ ኢሎም። ድሕሪ እዚ 
ሓፈሻዊ መግለጺ ከኣ ካብ ካህናት ንዝቐረበሎም ዝተፈላለየ 
ሕቶታት መብርሂ  ሂቦም፡ ናይቲ ረፍዲ መደብ ተፈጺሙ። 
 
ሰንበት ብብፁዕ ኣቡነ ኪዳነማርያም የዕብዮን ሓያሎ ለባስያን 
ካህናትን ተሰንዮም መስዋዕተ ቅዳሴ ኣብ ዘዕረግሉ ከኣ ኣብ 
ስብከቶም ካብ ወንጌል ማቴዎስ ምዕራፍ 18 ብዛዕባ ምሕረት 
ኣምላኽ ኣመልኪቶም ጎይታና ኢየሱስ ክርስቶስ ርሕሩሕ፡ 
መሐሪ ስለዝኾነ፡ ነታ ዝጠፍኤት በጊዕ  ድሕሪ ክንደይ ጻዕርን 
ድኻምን ምስ ረኸባ ይሕጎስ፣ ንሕና ኢና ተስፋ እንቆርጽ 
እምበር እግዚኣብሔር ክምሕረና ተስፋ ኣይቆርጽን ኢዩ፣ ወትሩ 
ይምሕረና፣ ንሕና ከኣ ንሓውና ወላውን ኣንተበደለና 
ኣይንጨክነሉ፡ በደል ሓውና ክንሓድግ ክንምሕር ይግባእ ዝብል 
ትሕዝቶ ዝነበሮ ስብከት ኣስሚዖም። 
 
ድሕሪ ቁርሲ ኣብ ኣዳራሽ ኣብ ዝተኻየደ መደብ ከኣ ብፁዕ ኣቡነ 
ኪዳነ የዕብዮ ሓጺር መግለጺ ምስ ሃቡ፡ ብፁዕ ሊቀጳጳስ ብወገኖም 
እንቓዕ ገጽ ንገጽ ኣረኣኤየና ቢሎም፡ ብፍቓድ ኣምላኽን ብሳላ 
ጸሎትን ጻዕርን ሰበኻታትናን ቤተክርስቲያንና በጺሓቶ ዘላ 
ደረጃን፡ ከምኡውን ዕላማ ሓዋርያዊ ምብጽሖም ከምቲ ተልእኮ 
ቤተክርስቲያን ንምትሕብባርን ብሓባር ንምጉዓዝን ምኳኑ 
ንኣባላት ቤት ምኽሪ ምእመናን ገሊጾም። ብዛዕባ እቲ ኣብ ሮማ 
ዝተካየደ ሲኖዶስ ጳጳሳት ብዛዕባ ስድራቤት’ውን ኣሕጽር 
ኣቢሎም ንኣገባቡ፡ ትሕዝቶኡን ውጽኢቱን ዝምልከት መግለጺ  
ሂቦም።ኣብዚ’ውን ንሕቶታት ተሳተፍቲ መሊሶም። ብተወሳኺ 
ብፁዕ ሊቀጳጳስ ኣብዘን ናይ ክልተ መዓልታት ሓዋርያዊ 
ምብጽሖም ኣብ ከተማ ከረን ንዝርከባ ኣድባራትን 
ማሕበራትን’ውን ኣብ ቦቦታኤን ብምኻድ በጺሖም ሃለዋተን 
ሓቲቶም፡ ቃል ምትብባዕን ቡራኬን ሂቦም። በዚ ከኣ ሓዋርያዊ 
መደቦም ፈጺሞም ሰንበት ድሕሪ ቀትሪ ናብ መንበሮም 
ተመሊሶም። 

ጳጳሳት፣ ካህናት፣ ደናግል፣ መማህራን ትምህርተ ክርስቶስ፣ ሰብ 
ሓዳር ከመይ ገይሮም ንዓመጽ ከወግዱ ይኽእሉ በብሓላፍነቶም 
ጸዋዕታኦምን ክገብርዎ ዝግባእ እጃም ዝገልጽ ዝርዝር ብኣቶ 
ግርማይ ኣስፍሃ ቀሪቡ። 
 
 
 
 
 
 
 
 
 
 
 
 
 
 
 
 
 
 
 

ስዒቡ፣ ሓጺር ግዜ ንሕቶን መልስን ዕድል ተዋሂቡ፣ ናይ 
ዕረፍቲ ግዜ ኣኺሉ፣ ድሕሪ ዕረፍቲ ተሳተፍቲ ኣብ ሓሙሽተ 
ጉጅለትታት ተኸፋፊሎምም ነቲ ዝቐረበ ኣስተምህሮታት 
ዝጥርንፍ ንህሉው ኩነታት ዘቤታዊ ዓመጽ ዝድህስስ መበገሲ 
ሕቶታት ብዘተ ተዋስኦምሉ። ብጻሓፍቲ እተን ጉጅለታት ከኣ 
ጸብጻቡ ሽዑ ንተሳተፍቲ ቀሪቡ። 
ኣብ መወዳእታ ብፁዕ ሊቀጳጳስ ኣቡነ መንግሥተኣብ እዚ 
ኣርእስቲ ንኣና ኣገዳሲ ስለዝኾነ ብዝያዳ ክንዋሳኣሉ ክንሰርሓሉን 
ዘሎና’ዩ። እዚ ናይ ሎሚ መጀመርያ ምበር መወዳእታ 
ኣይኮነን ብምባል፣ ብጸሎት ነቲ ናይቲ ዕለት መደብ ዓጸዉዎ።  

ሓዋርያዊ  ምብጻሕ 
 ብፁዕ ሊቀጳጳስ ኣቡነ መንግሥተኣብ 

ተስፋማርያም ኣብ ኤጳርቅና ከረን 
 

ብፁዕ ሊቀጳጳስ ኣቡነ መንግሥተኣብ ተስፋማርያም  ዘመንበረ 
ኣሥመራ፡ ብፁዕ ኣቡነ ኪዳነማርያም የዕብዮ ጳጳስ ዘመንበረ ከረን 
ብዝገበሩሎም ዕድመ መሠረት፡ ኣብ ዝሓለፈ ቀዳመ-ሰንበት 27ን 
28ን ለካቲት 2016 ዓ.ም ኣብ ኤጳርቅና ከረን ሓዋርያዊ ምብጻሕ 
ፈጺሞም። ብፁዕ ሊቀጳጳስ ቀዳም ቅድሚ ቀትሪ ሰዓት 10:00 
ከተማ ከረን ኣብ ዝኣተውሉ ብፁዕ ኣቡነ ኪዳነ ምስ ካህናትን 
ምእመናንን ኣብ ቅድሚ ቤተክርስቲያን ርእሰ ኣድባራት ቅዱስ 
ሚካኤል ዘሎ ቅርዓት ብምጽባይ፡ ውዕዉዕ ኣቐባብላ 
ገይሮምሎም። ቀጺሎም ኣብ ቤተክርስቲያን ኣትዮም ጸሎት 
ኪዳን ዘነግህ ብሓባር ኣብጽሑ፡፡ ኣስዒቦም ብፁዕ ኣቡነ 
ኪዳነማርያም ናይ እንቋዕ ደሓን መጻእኩም ቃል ኣስምዑ፡ ብፁዕ 
ሊቀጳጳስ'ውን ንሕዝቢ ብዝተገብረሎም ድሙቕ ኣቐባብላ ብልቢ 
ኣመስጊኖም። 
 
ብድሕሪ እዚ ናይ ተቕባል ስነስርዓት ኣብ ኣዳራሽ መንበረ 
ጵጵስና ምስ ቤተክህነት ኣብ ዝገበርዎ ርክብ፡ ቤተክርስቲያንና 
ካብ 19 ጥሪ 2015 ዓ.ም ጀሚራ፡ ብወግዒ ርእሰ ምሕድርቲ ኮይና 
ምህላዋ፡ እዚ ከኣ ውጽኢት ጻዕሪ ናይ ልዕሊ ዓሰርተ ዓመት 
ምኻኑ፡ እዚ ዝረኸብናዮ ክብሪ ግና ብዝያዳ ብሓላፍነት ክንሰርሕ 
ክሓተና ኢዩ። ብርግጽ ከም ቤተክርስቲያና ዝተዓደለ የልቦን፡ 
ዓቢይ ታሪኽን ትውፊትን፡ ብዝሒ ጸዋዕታ ካህናትን ውፉይ 
ሕይወትን ኣለዋ። ብሓባር እንሰርሓሉ ተቅዋማት'ውን ሐደ 

 ኣብዚ ጊዜና ኃውኻ ኣበይ ኣሎ ኢልካ ጥራይ ምሕታት 
እኹል ኣይኮነን። ኣምላኽካ መን ይበሃል? ኣምላኽካ 
ኣበይ ኣሎ? ዝብሉ ሕቶታትውን ኣዝዮም ኣገደስቲ 
እዮም።  
 
ኣምላኽና መን ምዃኑ ኣነጺርና እንተዘይፈለጥና፣ ነቲ 
መድኃኒና ጐይታና ኢየሱስ ክርስቶስ ዝገለጸልና 
እውነተይናን መሓርን ርኅሩኅን ኣምልኽ 
እንተዘይረኺብናዮ፣ ንኃውና ንኃውትና ከምቲ ዝግባእ 
ክንረኽቦምን ከነኽብሮምን ክንርኅርኃሎም ከጸግመና 
እዩ።  
ኣብ ጸገሞም ክንድንግጸሎም እንተበደሉናውን 
ክንምሕሮም ኣይንኽእልን ኢና። 

ለካቲት 2016 –.M.Ê ypM cÿ.99 ካቶሊካዊ ቤትጽሕፈት ርእሰ ኤጳርቅና ኣሥመራ  (Catholic Secretariat – Archeparchy ) 

“መሓርቲ ከም እግዚኣብሔር ኣቦ” 
 

ዓመት ኢዮቤል ምሕረት 
(08 ታሕሣሥ 2015 ክሳዕ 20 ሕዳር 2016) 

 

 

“ኦ ኣምላኽ ከም ምሕረትካ ድኣ’ 
እምበር፣ ከም በደልና 
ኣይትፍረደና” (መጽ. ቅዳሴ) 

ክብረ በዓል  

  ርእሰ ኣድባራት ኪዳነ ምሕረት  ኣብ ዓመተ ምሕረት   

፲፮ ለካቲት ፳፻፰ ዓ.ም ግዕዝ (24 ለካቲት 2016) ዓመታዊ ክብረ 
በዓል ርእሰ ኣድባራት ካቶሊካዊት ቤተ ክርስቲያን ደብረ ኪዳነ 
ምሕረት ኣሥመራ: ከምቲ ዝሓለፈ እዋናት ሎም ዓመት እውን 
ካብ ከተማታትን ገጠራትን ዝመጸ ብኣሽሓት ዝቊጸር 
ሕዝብን:ብፁዓን ካቶሊካውያን ጳጳሳት ኤርትራ: ብፁዕ ሊቀጳጳስ 
ኣቡነ መንግሥተኣብ ተስፋማርያም ዘመንበረ ኣሥመራ: ብፁዕ 
ኣቡነ ፍቕረማርያም ሓጎስ ጳጳስ ዘመንበረ 
ሰገነይቲ፣ ወኪል ብፁዕ ኣቡነ ኪዳነ የዕብዮ 
ኣባ ዑቕባጋብር ወልደጊዮርጊስ፣  ህየንተ 
ጳጳስ ዘመንበረ ባረንቱ ኣባ ሉቃስ ባርዛኖን 
ካልኦት ካብ ኩለን ሰበኻታትና  ዝመጹ 
ብዙሓት ውሉደ ክህነትን ኣብ 
ዝተረኽብሉ ብዓቢይ ዓጀብን ድምቀትን 
ከቢሩ ዊዒሉ።  
 
ኣብዚ ክብረ በዓል ፕረሲደንት 
ወንጌላዊት-ሉተራዊት ቤተክርስቲያ፣ 
ቀሺ ዮሴፍ ኣርኣያ፣ ሓለፍቲ 
ሃይማኖታዊ ጉዳያት’ውን ተረኺቦም 
ነይሮም። 
 
ንምስንዳው በዓል ኪዳነ ምሕረት፣ 
ን ታ ስ ዕ ቲ  ጸ ሎ ት  ም ህ ለ ላ ን 
ኣስተምህሮታትን ኪወሃብ ከምዝቐነየ 
ክምልከት ከሎ፡ ነተን ሾመንተ 
መዓልታት ኣብ ልዕሊእተን ኣብ ቅድስቲ 
መንበር ብምኽንያት ዓመተ ምሕረት 
ተሓቲመን ዘለዋ ንምሕረት ኣምላኽ 
ዝርእያ መጻሕፍቲ ዝተኮረ 
ኣስተምህሮታት ማለት ዕቤት ምሕረት 
ኣምላኽ ምስትምቓር ብብፁዕ ሊቀጳጳስ 
ኣቡነ መንግሥተኣብ፡ ምሕረት ኣምላኽ ኣብ መዝሙር ዳዊት- 
ብኣባ ግርማይ ኣብርሃ (ሲታዊ)፡ ምሕረት ኣምላኽ ምስሌታት 
ወንጌል ብኣባ እስቲፋኖስ ሕላፉ (ኮምቦኒ) መንፈሳውን ስጋውን 
ናይ ምሕረት ስራሕ ብኣባ ግርማጽዮን ነጋሢ (ልኡካን) ምስጢረ 
ኑዛዜን ምሕረት ኣምላኽን ብኣባ ክፍለየሱስ ገ/ሥላሴ (ካፑቺኒ)፡ 

እኖና ኪዳነ ምሕረት ኣደ ምሕረት ብኣባ ሰሎሞን መሓረና ካህን 
ሰበኻ፡ ኣርእስተ ርእሰ ሊቃነ ጳጳሳት ብዛዕባ ምሕረት ኣምላኽ ብኣባ 
ወልደማርያም ዘርኣዮሓንስ (ልኡካን)፡ ቅዱሳንን ምሕረት 
ኣምላኽን ብኣባ ተስፋት ተስፋማርያም (ካፑቺኒ) ሃናጺ 
ኣስተምህሮታት ተዋሂቡ። ብድሮ በዓል ከኣ ከካብ ቦታኡ 
ዝተኣኻኸቡ ሊቃውንት ያሬዳውያን መዘምራንን፣ ገዳማውያንን፣ 
ንኪዳነ ምሕረት ዘደንቕን ዝበቅዕን ውዳሴን ከወፍዩላ ኣምሰዩ፣፣         
ገለ ካብቲ ዝቐረበ ቅኔታት፦  

 ማርያም ንግሥተ ዓለም እለ እም ህሩያን ሕዝብ ወእመ ህጻን                       
ታኦስ፡ 
 ኣስተርእየ ዓመተ ምሕረት በደብራ ዘርእስ፡ 
 ዘምስለ ምሕረት ብዙሕ ምሕረተ ሥሉስ ቅዱስ፡ 
 ወድንግልሂ ታንስሱ በምሕረት ሓሲስ፡ 
 እምመርሕባ  መርሕባ መቅደስ። 

 (መርጌታ ጥቀኄር) 
 
 ማርያም ርግበ ገሊላ ዘቀራንብትኪ ነጻሬ ኣዕይንት ውቃቤ፡ 
 ሥዩማን ህየንተ እማንቱ ምስዋር ጉልባቤ፡ 
 ለዘወልድኪ በልዮ ዘእንበለ ዘርኣ ሩኳቤ 
 እስመ ኣይቴ ሀሎ ቃልከ እምሕር ዘይቤ፡ 
 ዘጸውዑ ስመኪ ነባቤ። 
 ( መርጌታ ዘወንጌል) 
 
 
 
ተባህለ በሃበ ኩሉ እንዘ  እንዘ ማይ ይኅዪ ወከመ ይቀትል እም 

ተባህለ በሃበ ኩሉ እንዘ  እንዘ ማይ ይኅዪ ወከመ ይቀትል እም 
ዝንቱ፡ 
ለስሞዖን ኣምጣነ ሕይወቱ፡ ወለፎርዖን ሞቱ፡ 
ብሂለ ሙሴ ዓደወ ኤዎስታቴዎስ ውእቱ፡ 
ለየማነ ብርሃን ተልሚድ እመስጥመቱ፡ 
ወዓደወ መልክዓም ባሕቲቱ። 
(መሪጌታ ዘወንጌል) 
 
ቅኔ ሥላሴ 
 
ለስምዖን ሓዳፌ ነፍስ እንተ ዮሓንስ ወኤልያስ፡  
ኣስተዓጸቡ መቕድመ ጉርዔሁ ድምጸ ማኅሌቱ ጥዑም፡ 
ይዜምር እንዘ  እንዘ ይብል ማርያም ተቅዋም፡ 
ሰኣሊተ ምሕረት ይእቲ ይእዜ ለሓጥኣነዝዓለም 
ወለኩልነ ባርኪዮም 
ግዜ በዓልኪ ንብል ማርያም ሰላም 
እስመ ኣንቲ ለኩልነ እም። (መሪጌታ ዘወንጌል) 
-- 
ክብር ይእቲ 
መሃፒል ታኦስ ወረደ ሀበ ቀራንዮ ቀላይ፡ 

ነሲኣ ቀሱተ መሓለ ኣደም ነዳይ፡ 

ኣምጣነ ዝንቱ ሓጺብ በተሰቅሎ መስቀል ማይ፡  
ጌጋየ ኣዳም ወሄዋን ሎግዮ እኑመ ይሁዳ ቅኑይ። ዝብል ምጥቃስ 
ይከኣል። 

ብዘይካዚ ንጽባሒቱ’ውን ማህሌትን ቅኔን ከፍስሱ 
ሓዲሮም፣፣ ኣብቲ ሰፊሕ ቤተ ክርስቲያን ኪዳነ ምሕረት ስፍሕ 
ብዝበለ ዙርያ ከቢቦም “ኪዳንኪ ኮነ ለሓጥኣን ቤዛነ” እናበሉ 
ክዝምሩን ክውድሱን ክትርኢ ከኣ ክንደይ መሳጢ ከምዝነበረ 
ኪግመት ይከኣል፣፣ ቀጺሉ እቲ ዓንዲ ሕቖ ስርዓተ ኣምልኾ 
ቤተክርስቲያን ዝኾነ መስዋዕተ ቅዳሴ ክጅመር ብብጹዓን 
ጳጳሳት ዝተመርሑ  50 ለባስያን ካህናት  ኣብ መንበረ ታቦት 
ምስደየቡ መስዋዕተ ቅዳሴ ጀመረ፣፣ እቲ ከቐድስ ዝመጸ 
ሕዝቢ ነቲ ርሒብ ምድርቤት ቤተ ክርስቲያን ኪዳነ ምሕረት 
ጻት ንጻት መሊኡ ፍርቁ ከኣ ኣብ ደገ ዝተሰርሐ ዳስ ኮይኑ፡ 
ብትሑት መንፈስ ተሳተፎ፣፣ ቅዳሴ ሰዓት 9፣00 ብዘብቅዐ 
ሕዝቢ በብደረጅኡን መዓርጉን ዕቤቱን ተሰሪዑ ብመቊጸርያን 
እግዚኦታን መዛሙርን ንክብሪ ኪዳነ ምሕረት ሰፊሕ ዑደት 
ዓወደ፣፣ ተሳታፊ ሕዝብ መእለውያ ኣይነበሮን፣ ኣገባብ 
ስርዓተ-ዑደት ድሕሪ ተዛዚሙ እቲ ቃል ሊቀጳጳስ ብፁዕ ኣቡነ 
መንግሥተኣብ ተስፋማርያም  ክሰምዕ ተጻቢቡ ዝነበረ ብዙሕ 
ሕዝቢ እዚ ዝስዕብ ንኣምልኮ ሓቀይና ኣምላኽን ን ኢዮቤል 
ዓመት ምሕረትን ዝምልከት ሃናጺ ኣስተምህሮ ሰነቐ፣። 

ስብከት ብፁዕ ሊቀ ጳጳስ ኣቡነ መንግሥተኣብ 

ተስፋማርያም 
ኣብ ክብረ በዓል እኖና ኪዳነምሕረት 

ርእሰ ኣድባራት ኪዳነምሕረት 
ኣሥመራ፲፮ለካቲት፳፻፰፣ 24 ለካቲት 2016 

 
ካብ ርሑቕን ቀረባን ንእኖና ኪዳነምሕረት ከተኽብሩ 

ዝነገድኩም፣ ብፁዕ ኣቡነ ፍቅረማርያም ሓጐስ ጳጳስ ዘመንበረ 
ሰገነይቲ፡ክቡራን ካህናት ክቡራት ደናግል፡ ፍቁራን ምእመናን 
ክርስቶስ፣ ዓበይቲ ዓድን ኩልኹም ኣጋይሽን፣ ቅድሚ ኲሉ 
እንቋዕ እግዚኣብሔር ናብዚ ክቡር መዓልቲ እዚ ብደኃነ ሰላም 
ኣብጽሓና። 

 

ከም እንፈልጦ ዓመታዊ ክብረ በዓል ኣዴና ኪዳነ 
ምሕረት ንኩልና ምንጪ ታሕጓስን ተስፋን እዩ። ዓመት መጸ 
ኣብዛ መዓልቲ እዚኣ፡ ኩሉ ካልእ ሓጀትና ይጽንሓልና ኢልና፡ 
ናብ ኣዴና መጺእና ክንጽልን ክንምህለልን ክንውድሳን 
ኣማልድልና ክንብላን ንተኣኻኸብ። እዛ መዓልቲ እዚኣ ኣብቲ 
ድሮ ጀሚርናዮ ዘሎና ኢዮቤል ዓመት ምሕረት ስለዝወዓለት 
ድማ ዝያዳ ትርጉም ኣለዋ። ኣዴታት“ኢየሱስ ዝወዳ ምሕረት 
ዝልማዳ ኣደየ ለምንልና ግዳ” እናበላ ክልምንኣ ሓዲረን። 
ያረዳውያን ሊቃውንቲ ከኣ“ኣንቲ ውእቱ ተስፋሁ ለኣዳም ኣመ 
ይሰደድ እም ገነት”፥ኣዳም ካብ ገነት ክስጐጒ ከሎ ሓንቲ ተስፋ 
ዝኾንክዮ ንስኺ ኢኺ እናበሉ ክውድስዋ ሓዲሮም። 

 

እግዚኣብሔር ኣቦና “መሓርን  ጸጋውን  ኣምላኽ፥ 
ንዂራ ደንጓዪ፡ በዓል ዓብይ ፍቕርን ሓቅን” (ዘፀ 34፡6)፣ 
“ምሕረቱ ከኣ ንዘለዓለም እዩ”(መዝ 136 “እቲ ብምሕረት 
ሀብታም ዝኾነ ኣምላኽ” (ኤፈ 2:4)፥“ብምኽሪ ርጉም  ተመን 
ትእዛዙ ምስ ኣፍረስና፡ ካብታ ናይ ደስታ ገነት ናብ ጥፍኣት 
ወጻእና። ካብ ሕይወትና ብሞት፡ ካብ ሓርነት ናብ ባርነት፡ ኣብ 
ትሕቲ ኣርዑት ኃጢኣት ተገዛእና፣ ንሱ ግና ንፍጥረቱ 
ኣይኅደገናን፡ ሸለልውን ኣይበለናን፣ ከምቲ ዝበደልናዮ 
ኣይተቐየመናን። ብኃጢኣትና ፈጺምና ክንጠፍእ ከኣ 
ኣይኃደገናን፣ እኳ ደኣ ኣፍቀረናን መሓረናን ራኅርኃልናን፣ ካብ 
ኢድ እቲ ዚገዝኣናውን ኣናገፈና፣ ነቦኡ መልኣኽ ምኽሩን 
የማናይ ኢዱን ኃይሉን ጥበቡን ተበጃውን መድኃንን ዝኾነ ወዱ 
ለኣኸልና” (ቅዳሴ ዮሓንስ ኣፈወርቅ)፣ “ኣነ እግዚኣብሔር 
መሓርን ጸጋውን ኣምላኽ፣ ንኲራ ደንጓዪ፡ በዓል ዓብይ ፍቕርን 
ሓቅን፣ ክሳዕ ሽሕ ወለዶ ፍቕረይ ዝሕሉ፣ ዓመጽን ምፍራስ 
ሕግን ኃጢኣትን ይቕረ ዝብል” (ዘጸ 34፡6-7)።ብሓቂ  ከኣ 
“እግዚኣብሔር  ርኅሩኅን  ቅኑዕን  እዩ፣ ኣምላኽና  መሓሪ እዩ። 
እንግዚኣብሔር ንገርህታት ይሕልዎም” (መዝ 116፡5-6) ዝብሉ 
ብዙኃት ጠቕስታት ኣብ መላእ ቅዱስ መጽሓፍን ኣብ ሥርዓተ 
ኣምልኾናን ንረክብ ኢና።  

 
ናይዚ ሒዝናዮ ዘሎና ዓመት ምሕረት ጭርሖና 

“መሓርቲ ከም እግዚኣብሔር ኣቦ” ምዃኑ ኲልና ተገንዚብናዮ 
ክንከውን ተስፋ እገብር። ባዕሉ መድኃኒና ጐይታና ኢየሱስ 
ክርስቶስ ኣብ ወንጌል ሉቃስ“ ከምቲ ሰማያዊ ኣቦኹም ርኅሩኅ 
ዝኾነ ንስኻትኩም ከኣ ርኅሩኃት ኩኑ” (ሉቃ 6~36) ክትጽልዩ 
ከሎኹም ከኣ “ንሕና ንዝበደሉና ከም ዝኃደግናሎም በድልና 
ኅደገልና” በሉ ከምዝበለና ብፍላይ ሎም ዘመን መሓርቲ 
ርኅሩኃት፥ ከምቲ መሓርን ርኅሩኅን ፈጣሪናን መድኃኒናን 
ክንከውን ንዕደም ኣሎና። ከም ቃኤል ንኃውና ኣይንጨክነሉ 
ንኃውትና ኣይንጨክነላ። ቃኤል ንኣቤል ኃው ብቅንኢ ተደሪኹ 
ምስ ቀተሎ እግዚኣብሔር ኃውኻ ኣበይ ኣሎ? ዝብል ዕርፍቲ 
ኅሊና ዝኸልእ ሕቶ ሓተቶ። ቃኤል ከኣ ልቡ ተሪሩ ኅሊናኡ 

                                        ዓዊሩ 
ስለዝነበረ“’ኣይፈልጥን፣ ኣነዶ ሓላው ኃወይ እየ’ሉ 
መለሰ” (ዘፍ 4፡9)። እዚ ሕቶ እዚ ንነፍስወከፍናውን ዕለት ዕለት 
እግዚኣብሔር ዘቕርበልና ሕቶ ምዃኑ ክንርስዕ የብልናን። 
መልስናኸ ከመይ ዝበለ ይኸውን? ከም ቃኤልዶ “ናይ ኃወይ 
እንታይ ገዲሹኒ” ኢልና ንምልስ፥ ወይስ መሓርቲ ከም 
እግዚኣብሔር ኣቦ ኮይንና ነኅዋትና ንድንግጸሎምን 

ብደናግልና መማህራን ገይሩ ይምዕደና። እግዚኣብሔር መሓሪ 
ምዃኑ ብብዙሕ መገዲ ክንፈልጥ ንኽእል፣ ቅድሚ ኹሉ 
ስለዝፈጠረና፣ ብመልክዑ ብመልክዕ ቅድስቲ ሥላሴ ፈጢሩና፣ 
ዘይትመውት ነፍሲ ሂቡና፣ ኣእምሮ ሂቡና፣ ልዕሊ ኹሉ ግን 
መንፈሳዊ ሕልና ሂቡና። እግዚኣብሔር ምፍቃርና ጥራሕ 
ከይኣኽሎ ነቲ ሓደ ወዱ ልኢኹ ኣድሒኑና፣ መገዲ ድኅነት 
መዕጾ ድሕነት ከፊቱልና፣ ንሕና ነዚ ዕድል ተቐቢልና ኣሜን 
ኢልና ምሕረት ኣምላኽ ክንቅበል ኢዩ ዘድልየና መጀመርያ 
እታ እምነት ዝበልክዋ ሕራይ ኢልና ንምሕረት እግዚኣብሔር 
ምቕባል፣ ካልኣይ እንተበዲልና እንተተጋጊና ክንጠዓስ፣ ንልቢ 
እግዚኣብሔር ትትንክፎ ተለስልሶ እንተላ ጣዕሳ’ያ፣ 
ጸጸት’ያ፣ ይቕሬታ’ያ፣ ንስሓ’ያ። ንልቢ እግዚኣብሔር 
እትኸፍት መፍትሕ ንስሓ እያ። ስለዚ ብኣፍና ብግብርና 
ብዝኾነ ይኹን መንገዲ ንእግዚኣብሔር ኣሕዚንናዮ 
እንተዀንና፣ በዲልና እንተዀንና፣ በእከየ ተጋግየ ሕጂ ከኣ 
እጠዓስ ኣለኹ፣ እምለስ ኣለኹ ናባኻ፣ ንስኻ መሓርን ርሕሩሕን 
ስለዝኾንካ ከም ዘይትጭክነለይ ይፈልጥ’የ ኢልና ናብ 
እግዚኣብሔር ክንምለስ ንጽዋዕ። ዝያዳ ንእግዚኣብሔር 
ተራሕርሆ ዝያዳ ንልቡ ተለስልሶ ከኣ ኣብ ነንሕድሕድና ሰላም 
ክህሉ ከሎ’ዩ። ምስ ኩሉ ሰብ ብሰላም ክትነብር ከም ገለ 
ተጋጊና እንተተባኢስና ከኣ ክንዕረቕ ከሎና እግዚኣብሔር 
ይሕጎሰልና ምሕረት ኣብ ልዕሊ ምሕረት ይህበና።  

በዚ’ዩ ናይ ሎሚዓመት ጭርሖ ‘መሓርቲ ከም እግዚኣብሔር 
ኣቦ’ ዝብል። ኩልና እግዚኣብሔር መሓሪ ስለዝኾነ ክንምሕር፣ 
ይቕረ ክንብል፣ ክንገድፈሎም፣ ሎሚ ባእሲ ዳርጋ ገኒኑ ኣብ 
ማእከል ኣውቶቡስ ኣብ ጎረባብቲ ኣብ ኩሉ ባእሲ ህልኽ ገኒኑ፣ 
ካብ ንቤተክርስትያን ዝኸይድ ንቤትፍርዲ ዝኸይድ በዚሑ፣ 
እግዚኣብሔር ክርሕርሃልና ዕርቂ ክንገብር ይቕረ ክንበሃሃል 
ሕድገት ክንገብር ንዕደም ኣሎና። እዚ’ዩ ናይ እኖና 
እግዚእትነ ማርያም ኣብነት እሳ ርሕርሕቲ መሓሪት ኮይና 
ምሕረት ኣምላኽ ተቐቢላ ንሕና ከኣ ከምኡ ነቲ መሓሪ ጎይታ 
ንመሓሪ ኣቦና ክንመስል ተዓዲምና። መሓርቲ ከም 
እግዚኣብሔር ኩኑ ክብለና ከሎ ጎይታና መድሓኒና ኢየሱስ 
ክርስቶስ ከመቦኹም ኩኑ ክብለና ከሎ ነዓና ዓብይ ክብሪ’ዩ ። 
ክብርና እንድሕር ፈሊጥና ክንምሕር፣ ይትረፈኒ ክንብል 
ኣይጽግመናን እዩ’ሞ፣ ነዚ ዓመት ምሕረት እዚ ዓመት 
ሕውነት ዓመት ዕርቂ ዓመት ፍትሒ ዓመት ሰላም ክኾነልና 
ንማህለል። እግዚኣብሔር ከኣ ክባርኸና’ዩ ብሕቂ መስተርሆት 
ከምጽኣልና’ዩ ውፉር ደሓን ከእትወልና’ዩ ንዝተበታተነ 
ክእክበልና’ዩ ንዝሞተ ክምሕረልና ብጠሊ ዝናሙ ተዓሪቑ 
ሽሻይ ዕለትና ክህበና’ዩ እሞ በዚ እምነት’ዚ ንማርያም 
መሲልና ንጓዓዝ ንዓመታ ብደሓነ ሰላም ከምዚኣ ኢልና ከነብዕል 
ይሓግዘና ኩሉ ግዜ ኣደ ምሕረት ናብቲ ምሕረት ዘምጽኣልና 
መድሓኒና ጎይታና ኢየሱስ ክርስቶስ ክንቀርብ ትሓግዘና 
ተማልደልና።  

                       በዓ ቅዱስ ዮሴፍ ኣብ ዋራ 
 

ረቡዕ 4 ለካቲ 2016 ዓ.ም ዓመታዊ ክብረ በዓል ደብረ ቅዱስ ዮሴፍ 
ዋራ፣ ብፁዕ ሊቀጳጳስ ኣኡነ መንግሥተኣብ ተስፋማርያም ጳጳስ 
ዘመንበረ ኣሥመራ ካብ ኣሥመራን ከባብን ዝነገዱ ካህናት፣ ደናግል 
ነጋድያን ምእመናን ኣብ ዝተረክቡሉ ብዓቢይ ክብርን መንፈሳውነት 
ከቢሩ ውዒሉ። ከምቲ ልሙድ ብድሮኡ ብካህናት ሲታውያን፣ 
ቆሞሳት፣ ካህናት ኦርቶዶክሳዊት ቤተክርስትያን፣ ደቂ ዓዲ 
ሽማግለታትን ንኣምላኽ ዘመስግን ንቅዱስ ዮሴፍ ዝውድስ ድሙቕ 
ዋዜማ ኣምስዩ። ለይቲ ከኣ ማኅሌት ዘሌሊት ቀጺሉ ኣጽቢሑ። 
ሮቡዕ ንግሆ ብፁዕ ሊቀጳጳስ ኣቡነ መንግሥተኣብ ተስፋማርያም፣ ጳጳስ 
ዘመንበረ ኣሥመራ፣ ብሓለቓ ማኅበር ሲታውያን ክቡር ኣባ ስዩም 

በዓል ቅዱስ ዮሴፍ ኣብ ዋራ 
 

ሓሙስ 4 ለካቲት 2016 ዓ.ም ዓመታዊ ክብረ በዓል ደብረ ቅዱስ 
ዮሴፍ ዋራ፣ ብፁዕ ሊቀጳጳስ ኣቡነ መንግሥተኣብ ተስፋማርያም 
ጳጳስ ዘመንበረ ኣሥመራ ካብ ኣሥመራን ከባብን ዝነገዱ 
ካህናት፣ ደናግል ነጋድያን ምእመናን ኣብ ዝተረክቡሉ ብዓቢይ 
ክብርን መንፈሳውነት ከቢሩ ውዒሉ። ከምቲ ልሙድ ብድሮኡ 
ብካህናት ሲታውያን፣ ቆሞሳት፣ ካህናት ኦርቶዶክሳዊት 
ቤተክርስትያን፣ ደቂ ዓዲ ሽማግለታትን ንኣምላኽ ዘመስግን 
ንቅዱስ ዮሴፍ ዝውድስ ድሙቕ ዋዜማ ኣምስዩ። ለይቲ ከኣ 
ማኅሌት ዘሌሊት ቀጺሉ ኣጽቢሑ። 
 
ንግሆ ብፁዕ ሊቀጳጳስ ኣቡነ መንግሥተኣብ ተስፋማርያም፣ ጳጳስ 
ዘመንበረ ኣሥመራ፣ ኣብቲ ዓዲ ምስ በጽሑ ሕዝቢ ዋራ ብዘይ 
ሃይማኖታዊ ኣፈላላይ ብሓባር ብድሙቕ ኣቀባብላ 
ተቐቢሉዎም። 
ብፁዕ ሊቀጳጳስ ኣቡነ መንግሥተኣብ ብለባስያን ካህናት 
ተሰንዮም ኣብቲ ዓዲ ነጋድያንን ብውዕዉዕ መንፈስ ዝተሳተፍዎ 
መሥዋዕቲ ቅዳሴ ኣዕረጉ። ብድሕር’ዚ ኣብ ቁጽሪ 
ቤተክርስትያን ያሬዳውያን እናዜሙ፣ ሕዝቢ እናተማህለለ 
ዑደት ተኻይዱ። 
 
ቀጺሎም ብፁዕ ሊቀጳጳስ ኣቡነ መንግሥተኣብ ተስፋማርያም፣ 
ጳጳስ ዘመንበረ ኣሥመራ፣ ኣብ ዘስምዕዎ ስብከት ቅዱስ ዮሴፍ 
ጻድቅ ንኢየሱስ ብሥጋ እንተዘይወለዶ፣ መልእኽቲ ኣምላኽ 
ሰሚዑ ንእግዚእትነ ማርያም ንኢየሱስ ሕጻንን ፈትዮዎም 
ኣገልጊሉዎ። ከም ወላዲ ንኢየሱስ ተኸናኪንዎ፣ ካብ ጸገም 
ከድሕኖ ርሑቕ ቦታ ሒዝዎ ከይዱ። እዚ ንኣና ዓቢይ ትምህርቲ 
ኢዩ። ቅዱስ ዮሴፍ ምስ ርእስናን ምስ ካልኦትን ቅኑዓት፣ ምስ 
እግዚኣብሔር ቅኑዓት  ክንከውን መንገዲ ጽድቂ መንገዲ 
ፍትሒ፣ መንገዲ ሓልዮት የርእየና። 
ብፍላይ ኣብዚ ዓመት ምሕረት ከምቲ ኣብ ኣቦና ኣብ ሰማይ 
ትነብር እንንጽልዮ ንዝበደሉና ክንምሕር ይቅረ ክንብል  
ንኣምላኽና ከኣ “ከም ምሕረት ድኣ እምበር ከም በደልና 
ኣይትፍረደና” እናበልና ክንልምኖ የድሊ ኢሎም። 

 
ዓውደ መጽናዕቲ ብዛዕባ ዘቤታዊ ዓመጽ 

 

ብ13 ለካቲት 2016 ዓ,ም ቤተክህነትን ምእመናን ዝተሳተፍዎ፤ 
ሓደ ካብቲ ኣብ ዝሓለፈ ጥቕምቲ ኣብ ሮማ ዝተኻየደ ሲኖዶስ 
ጳጳሳት ዝተዘተየሉ ጉዳይ ዘቤታዊ ዓመጽ ዝምልከት ዓውደ- 
መጽናዕቲ ኣብ ኣዳርራሽ ርእሰ ኣድባራት ኪዳነ ምሕረት 
ኣሥመራ ተኻይዱ። 
 
እዚ ብፁዕ ሊቀጳጳስ ኣቡነ መንግሥተኣብ ተስፋማርያም 
ተመሪሑ ዝተከፍተ መደብ ዓውደ-ኣስተምህሮን ዘተን ክልተ 
ክፋል ዝነበሮ ኮይኑ፣ ኣብቲ ቀዳማይ ክፋል ብፁዕ ሊቀጳጳስ 
ብዛዕባ ካቶሊካዊት ቤተክርስትያን ኣብ ሓዳር ከመይ ዝበለ 
ኣነባብራ ሰብኣዊ ክብርን መሰል ከም እትምህር ብፍላይ ካብ 
ጽሑፋት ቅዱስ ር.ሊ.ጳ ዮሓንስ ጳውሎስ 2ይ ጠቂሶም፤ እቲ 
ኣምላኽ ንደቂ ሰብ ዝሃቦ መልክዕን ምሰልን ዝሓዘ ሰውነት ሰብ 
ብኃጢኣት ተደዊኑን ተበላሽይዩን እምበር ኣይጠፈአን። ናይ 
ወዲ ተባዕታይ ምዕብላል ነቲ ኣብ መንጎ ስብኣይን ሰበይትን ዘሎ 
መሠረታዊ ማዕርነት ርግኣት ከሊኡዎ ይርከብ። እዚ ማዕርነት 
እዚ ካብ እግዚኣብሔር ፈጣሪና ዚመጸ ህያብን መሰልን ኢዩ። 
ሰብኣይ ንናይ ጓለንስተይቲ ሰብኣዊ ክብረ-ግርማ ከዋረድ ከሎ፣ 
ተጻይ ናይ ገዛእ ርእሱ ክብረ-ግርማን ጸዋዕታን ይኸየድ ኣሎ 
ማለት ኢዩ ኢሎም። 
ቀጺሉ ኣብ ዝቀረበ 2ይ ክፋል ናይቲ ኣስተምህሮ ከኣ ትርጉም 
ዘቤታዊ ዓመጽ፣ ዓይነታት ዘቤታዊ ዓመጽ፣ ዘቤታዊ ዓመጽ 
ክሳዕ ክንደይ ዓለምለኻዊ ጸገም ኢዩ፣ ዝተፈላለዩ ስነ ሓሳብ፣ 
ጠንቕታት ዘቤታዊ ዓመጽ፣ ፍሉይ ሲኖዶስ 2014 ብዛዕባ 
ስድራቤት ዝሃቦ ለበዋታት፣ ኩሎም ኣባላት ቤተክርስትያን 

በዓል ኣስተርእዮ 
ዓርቢ  21 ጥሪ 1996 ዓ.ም. ግዕዝ በዓል ኣስተርእዮ ማርያም ኣብ 
ሰበኻ ኣሥመራ ብስም ኣስተርእዮ ዝጽዋዕ ቁምስናታት  
ዓመጺ፣ ሓልሓለ፣ ድባርዋ፣ ሓጺና ብድምቀት ከቢሩ 
ከምዝወዓለ ክምልከት ከሎ፣ ብፍላይ ከኣ ኣብ ድባርዋ ብፁዕ 
ሊቀጳጳስ ኣቡነ መንግሥተኣብ ተስፋማርያም፣ ጳጳስ ዘመንበረ 
ኣሥመራ፣ ካህናትን ደናግልን ምእመናን ቁምስናን ነጋድያንን 
ኣብ ዝተረኽቡሉ ነቲ በዓል ብዝግባእ መንፈሳውነትን ዓጀብን 
ከቢሩ ውዒሉ። 
 
ብድሮ ናይ ዋዜማ ብዕለቱ ከኣ ማኅሌት ዘሌሊት፣ መሥዋዕቲ 
ቅዳሴ፣ ዕደት ዘጠቓለለ መደባት ድሕሪ ተኻይዱ፣ ብፁዕ 
ሊቀጳጳስ ኣቡነ መንግሥተኣብ ነቲ በዓል ኣመልኪቶም እዚ 
ዝስዕብ ብዛዕባ ትርጉም በዓል ኣስተርእዮ ትምህርቲ ሂቦም። 
ቅድሚ ኩሉ እንቓዕ እግዚኣብሔር ናብዚ ክብረ በዓል እኖና 
ማርያም ብደሓነ ሰላም ኣብጸሓና። ሎሚ ክብረ በዓል ናይ እኖና 
እግዚእትነ ማርያም ብልማድ ኣስተርእዮ ተባሂሉ ይጽዋዕ፣ 
ኣስተርእዮ ዝብል ስም፣ ኣብቲ ግዜ ጥምቀት ልደት ስለ 
ዝብዕል’ዩ። “ኣስተርኣየ” እግዚኣብሔር ዘይረአ ዝነበረ ስጋ 
ለቢሱ፣ ካብ እንኖና እግዚእትነ ማርያም ተወሊዱ፣ ከማና ዝረአ 
ዝስማዕ ዝትንከፍ ከምቲ ቅዱስ ዮሓንስ ኣብቲ ቀዳማይ 
መልእኽቱ ዝብሎ ንሕና ርኢናዮ ሰሚዕናዮ ተንኪፍናዮ ስለዚ  
“ቃል ስጋ ኮነ ወሃደረ ላእልየነ” ዝብል ናይ እምነትና ስራሕ 
ሓሶት ኣይኮነን፣ ብሓቂ ወልደእግዚኣቢሔር ፍጹም ኣምላኽ 
ፍጹም ሰብ ኮይኑ’ዩ። ኣብቲ ቅዳሴ ናይ ልደት ናይ 
ጥምቀት’ውን “ኣንሰሰወ ገሃደ” ኩሉ ከም ዝርእዮ ብጋህዲ 
ተረኣየ፣ ላዕልን ታሕትን በለ ከማና ይብል። በዚ ምኽንያት እዚ 
እቲ ዕስራን ሓደን ጥሪ በዓለ ማርያም ኣብዚ ግዜ’ዚ  ኣብዚ 
ወልደ እግዚኣብሔር ዝተገልጸሉ፣ ዝተረኣየሉ፣ ስጋ ለቢሱ ንዓና 
መሲሉ ላዕልን ታሕትን ዝበለሉ ግዜ ስለ ዝብዕል ኣስተርእዮ 
ተባሂሉ፣ እዚ ሳምንታት እዚ ክሳብ ጾመ ኣርበዓ እንቕበል ዘመነ 
ኣስተርእዮ ይበሃል፣ ስለዚ እኖና እግዚእትነ ማርያም ኣብዚ 
ዘመነ ኣስተርእዮ ከነብዕላን ክንዝክራን ከሎና፣ በቲ ሓደ ከኣ እዚ 
በዓል እዚ ዕረፍታ ተባሂሉ ይጽዋዕ። ኣብ ወርሒ ነሓሰ ፍልሰታ 
ነብዕል፣ ንሰማይ ዝፈለሰትሉ፣ መላእኽቲ ሒዞማ ንሰማይ 
ዝወጹሉ፣ ኣብዚ መዓልቲ’ዚ ግን ማርያም ዝዓረፈትሉ 
ሓዋርያት ከቢቦማ፣ መልኣኽቲ ከቢቦማ ኸለዉ ዘዕረፈትሉ 
ንዝክር። እዚ ክንዝክር ከሎና ግን እቲ መልእኽቲ ናይ ወንጌል 
ክንሰምዕ ከኣ ኣድላዪ እዩ። ሎሚ ንግሆ ዘንበብናዮ ወንጌል 
ሉቃስ ምዕራፍ ሓደ እኖና እግዚእትነ ማርያም ብገብሬል 
መልኣኽ ሰላምታ ተቐቢላ፣ ብሥራት ናይ ምስጢረ ስጋዌ 
ተቐቢላ ምስ ኣብቕዐት ሽዑ ንሽዑ ተንሲኣ ነቲ ናይ ድሕነት 
መልእኽቲ ሒዛ ናብ ዘመዳ ኤልሳቤጥ ከደት። ካብ ናዝሬት 
ናብ’ቲ ኤልሳቤጥ ዝነበረቶ ኣይን ካሪም ዝበሃል ዓዲ ጥቓ 
ኢዮርሳሌም’ዩ 120 ኪሎሜተር ይኸውን። መድኃኔ ዓለም ኣብ 
ማሕጸና ሓዲሩ፣ ሕራይ ይኩነኒ ከመ ትቤለኒ ኢላ ንመድኃኔ 
ዓለም ተቐቢላቶ ከተብቕዕ፣ ክንዲ ካልኦት ደኣ ናባይ ይምጽኡ 
እምበር ኣነ’ስ ኣይከይድን ምባል፣ ነቲ ዘልዓለቶ መድኃኔ 
ዓለም ሒዛ ናብ ኤልሳቤጥ ከደት። በዚ እያ ኤልሳቤጥ ንስኺ ኣደ 
መድኃኒ፣ ጸጋ ዝመልኣኪ፣ ካብ ኩለን ኣንስቲ ዝተባረኽኪ ናባይ 
ክትመጽእ’ስ ካበይ ኮነለይ፣ ኣነ ደኣ ናባኺ ክመጽእ ይግበኣኒ 
እምበር ኢላ ነቲ ዕድላ ብምስጋና ትቕበሎ። እቲ እግዚኣብሔር 
ዝበለኪ ትኣምኒ ንስኺ ብጽዕቲ ኢኺ፣ ዕውትቲ ኢኺ እናበለት 
ከኣ ክትንእዳ ንሰምዕ። ማርያም እዚ ኹሉ ነኽብራ፣ ንውድሳ 

ንምንታይ’ዩ ንሳ ትሕቲ ኣደ ኣምላኽ ክትከውን ስለዝኸኣለት፣ 
ወልደ እግዚኣብሔር ከምቲ ኣብ ውዳሴ ማርያም ዝብሎ 
እግዚኣብሔር ካብ ሰማይ ንምስራቕ ንምዕራብ ንሰሜን ንደቡብ 
ጠመተ፣ ከማኺ ትኸውን እንተረኸበ’ውን ሃሰስ በለ ግን 
ዋላሓንቲ’ኳ ኣይረኸበን። ንስኺ ማርያም ካብ ፍጡራት ደቂ 
ኣዳም ከማኺ ዝበለት የልቦን እናበለ ከምጉሳ ይርከብ። 
መጽሓፈ ቅዳሴና’ውን ከምኡ። ስለዚ ኢና ንማርያም ነኽብራ 
ዘሎና። ማርያም ምኽባር ግን እኹል ኣይኮነን፣ ንማርያም 
ምምሳል፣ ምኽታል ከኣ የድልየና። ንውድሳ ነኽብራ ግን ነቲ 
ንሳ ትደልዮ ወይ ነቲ ንሳ ተርእየና እንተ ዘይተኸቲልና ግን 
ብሓቂ ብኡን ፈረቕኡን ኢዩ። ማርያም ልዕሊ ኹሉ እምነት 
ትምህረና መምህር ናይ እምነት’ያ። ገብርኤል መልኣኽ 
ንስኺ ኣደ ኣምላኽ ክትኮኒ ተሓሪኺ ኢኺ ምስ በላ “ይኩነኒ 
በከመ ትበሌኒ” እግዚኣብሔር ዝበሎ እቕበሎ፣ ፍቓዱ ይኹን 
ከመይ ንሱ ንጽቡቕ እንተ ዘይኮይኑ ንሕማቕ ኣይብገስን’ዩ። 
ንሱ ሓቂ ብርእሳ ስለዝኾነ ኣይጋገ ኣየጋጊ፣ ስለዚ ኣማን 
ብኣማን ናይ እግዚኣብሔር ቃል እቕበል ኢላ ተቐቢላ። ስለዚ 
መጀመርያ እትምህረና ትምህርቲ እንተሎ ኣመንቲ ክንከውን፣ 
ቃል እግዚኣብሔር፣ ፍቓድ እግዚኣብሔር ሰሚዕና ሕራይ 
ክንብል። ኣሜን ማለት ቃል ንቓሉ ብዕብራይስጢ ሕራይ 
ከምኡ ይኹነለይ፣ ከምቲ ዝበልካዮ ሕራይ ተቐቢለዮ ኣለኹ፣ 
ሓቂ’ዩ ማለት’ዩ ስለዚ ምስ እምነት ዝተተሓሓዘ’ዩ፣ ስለዚ 
ንሕና ኸኣ ክንኣምን የድልየና። ካልኣይ ካብ እኖና እግዚእትነ 
ማርያም እንመሃሮ እንተሎ ናይ ጸሎት ትምህርቲ’ዩ። 

ማርያም ኩሉ ግዜ ኣብ ጸሎት ምስ ተጸምደት ከምቲ ሎሚ 
ዝሰማዕናዮ’ውን ናይ ምስጋና ጸሎት መዝሙር ዘሚራ 
ስለምንታይ እግዚኣብሔር ዝገብረልና ጽቡቕ ብዙሕ’ዩ፣ ኣብ 
ዕለታዊ ሕይወትና ንዝክሮ እንተሎ እቲ ዝጎድለና፣ ዘጋጠመና 
ጸገማት እምበር እቲ ዝዓበየ ጽቡቕ ኣይንዝክርን ንሳ ግን 
ተኣብዮ ነፍስየ ለእግዚኣብሔር ስለምንታይ ዓበይቲ ነገራት 
ስለዝገበረለይ ንሕዝቡ ስለዘድሓነ ዘተስፈዎ ነገራት ስለዝፈጸመ 
እግዚኣብሔር፣ ነፍሰይ ንእግዚኣብሔር ተዕብዮ እናበለት 
ትዝምር። ጸሎት ከም ንፈልጦ መጀመርያ ናይ ስግደት ናይ 
ኣምልኾ ጸሎት ከምኡ ከኣ ናይ ምስጋና ጸሎት ክኸውን፣ ደሓር 
ናይ ልመና ናይ ንስሓ ጸሎት’ውን ክንገብር ንኽእል። ስለዚ 
ማርያም ሎሚ ኣብ ጸሎት ክንጽመድ ትዕድመና ። ንግሆ 
ምሸት ክንድቅስ ክንትስእ ክንበልዕ ክንሰቲ በስመኣብ 
ኢልና’ዶ ንገብሮ? ብሓቂ ንጽሊ’ዶ? ብሰምበት በዓላት ኩሉ 
ገዲፍና’ዶ ንቤተክርስትያን ንኸይድ? ወይ ኣብዚ ናይ ዓለም 
ነገራት ምሽውሽው ክንብል ይዓርበና? ጸሎት ንፈቱ  
እንተዀንና ሕይወትና፣ስድራቤትና፣ ስራሕና፣ ደቅና፣ ዓድና 
ተባሪኹ ማለት’ዩ። ዝጽሊ ሕዝቢ እግዚኣብሔር ይባርኾ ስለዚ 
ማርያም ኣብ ጸሎት ክንጽመድ ትደልየና። ሳልሳይ ሎም ዘበን 
ከም ትፈልጥዎ ዓመተ ምሕረት ብዓለም ደረጃ ካብ 8 ታሕሳስ 
ጀሚሩ ክሳብ ዝመጽእ ዘሎ20 ሕዳር ዓመት ምሕረት ዓመት 
ዕርቂ ዓመት ሕውነት ዓመት ርሕራሄ ክኸውን ቤተክርስትያን 
መዲባትልና ኣላ። ማርያም ኣደ ምሕረት፣ ንሱ ዝበለኩም ኩሉ 
ግበሩ እናበለት ትመኽረናን ትምዕደናን። ኣብዚ ዓመት 
ምሕረት እግዚኣብሔር መሓሪ፣ ርህሩህ ከም ዝኾነ ልዕሊ ኩሉ 
ክነስተንትኖ ይግበኣና። እግዚኣብሔር ጨካን ኣይኮነን ንሕና 
ኢና ጨካናት። ንሱ ዋላ እንተተጋገና፣ ካብኡ እንተረሓቕና 
ኩሉ ግዜ ኢዱ ዘርጊሑ እቐርበና፣ ንዓ ተመለስ ንዒ ተመለሲ 
ትጋገ ኣሎኻ ትጋገዪ ኣለኺ እናበለ ብካህናትና ሽማግለታት 

ንርኅርኃሎምን?። ብፍላይ ሎምዘምን ነቶም 14 ናይ ምሕረት 
ስራሓት ናትና ኢልና ክንዕጠቐሎም ዕዱማት ኢና። ምእንቲ 
እግዚኣብሔር ንኃውና ከነኽብር፡ ክንምሕር፡ ይቕረ ክንብል፡ 
ከነፍቅር ክንሕግዝ፡ ከነተባብዕ፡ ክንመክር፡ ፍትሒ ከነውጽኣሉ 
ትሑዛት ኢና። በዚ ምኽንያት እዩ ጐይታና ኢየሱስ 
ክርስቶስውን “መሓርቲ ምሕረት ክረኽቡ እዮም እሞ ብፁዓን 
እዮም”(ማቴ 5፡7)ዝበለና። ክቡራን ሕዝበ እግዚኣብሔር፡ ኣብዚ 
ጊዜና ኃውኻ ኣበይ ኣሎ ኢልካ ጥራይ ምሕታት እኹል 
ኣይኮነን። ኣምላኽካ መን ይበሃል? ኣምላኽካ ኣበይ ኣሎ? ዝብሉ 
ሕቶታትውን ኣዝዮም ኣገደስቲ እዮም። ኣምላኽና መን ምዃኑ 
ኣነጺርና እንተዘይፈለጥና፣ ነቲ መድኃኒና ጐይታና ኢየሱስ 
ክርስቶስ ዝገለጸልና እውነተይናን መሓርን ርኅሩኅን ኣምልኽ 
እንተዘይረኺብናዮ፣ ንኃውና ንኃውትና ከምቲ ዝግባእ 
ክንረኽቦምን ከነኽብሮምን ክንርኅርኃሎም ከጸግመና እዩ። ኣብ 
ጸገሞም ክንድንግጸሎም እንተበደሉናውን ክንምሕሮም 
ኣይንኽእልን ኢና። ነቲ ኣቦ እንተዘይፈሊጥናዮ ነቲ “መሓርቲ 
ከም እግዚኣብሔር ኣቦ” ዝብል መሪሕ መደብ ናይዚ ዓመት 
እዚውን ኣብ ግብሪ ከነውዕሎ ኣይንኽእልን ኢና። ስለዚ እዚ 
ኣምላኽካ ኣበይ ኣሎ? ዝብል ሕቶ ከገርመና የብሉን፥ ኣዝዩ 
እዋናዊ ሕቶ እዩ። ኣብ ብሉይ ኪዳን ንሕዝቢ እስራኤል 
ብእግዚኣብሔር ዝተዋህቦም ትእዛዝን ብመራሕቶም ቀጻሊ 
ዝድገመሎም ዝነበረ መምርሕታት እውን ነዚ መሠረታዊ ሕቶዚ 
ዝምልሱ እዮም። “ብዘይካይ ካልኦት ኣማልኽቲ ኣየሃልውኻ። 
ኣብ ላዕሊ ኣብ ሰማይ ካብ ዘለው፥ ኣብ ታሕቲ ኣብ ምድሪ ካብ 
ዘለው ምስልን ስእልን ኣይተግበር፥ ኣይትስገደሎምን 
ኣይተገልግሎምን”(ዘጸ 20፡2-5)።“ንእግዚኣብሔር ኣምላኽካ ስገድ 
ነኣኡ ድማ ኣምልኽ” (ዘዳ5፡6-9)። “ኦ እስራኤል ስማዕ! 
እግዚኣብሔር ኣምላኽ ናበይኑ ሓደ እግዚኣብሔር እዩ”(ዘዳ 6፡4)
።“ንእግዚኣብሔር ኣምላኽካ ብዂሉ ልብኻን ብዂሉ ነፍስኻን 
ብዂሉ ኃይልኻን ኣፍቅሮ (ዘዳ 6፡5)። ሓድሓደ ጊዜ ብዛዕባ 

ኣምላኾም እቶም ጐረባብቶም ዝሓትዎም ዝነበሩ ሕቶውን 
ከምዝነበረ ንርዳእ። መዝሙር ዳዊት ምዕ.115 ከምዝብሎ፡ ሕዝበ 
እግዚኣብሔር ኣብ ፍሉይ ጸገም ክርከቡ ከለው፡ወይ ከኣ ገለ 
ከቢድ ስዕረት ከጋጥሞም ከሎ፡ እቶም ጎረባብቶም ዓሌታት ኣበይ 
ደኣ ኣሎ እቲ ኃያል ትብልዎ ኣምላኽ እናበሉ የላግጹሎም 
ስለዝነበሩ፣ ሕዝቢ እስራኤል ከኣ “ስለምንታይ እዮም ኣሕዛብ 
‘ኣበይ ደኣ ኣሎ ኣምላኽኩም’ዚብሎና? እናበሉ ንርእሶም 
ይሓቱ’ሞ፡ ተመሊሶም ከኣ“ኣምላኽናስ ኣብ ሰማያት ኣሎ፥ ንሱ 
ንዝደለዮ ዂሉ ዚገብር ኣምላኽ እዩ”(መዝ 115፡2-3) እናበሉ 
እምነቶም የሓድሱ ነበሩ። ሎሚውን ኣምላኽና ኣበይ ኣሎ? 
ከመይ ዝበለ ኣምላኽከ እዩ? ሓደ ኣምላኽ ጥራሕ ድዩ ዘሎና ወይ 
ዝተፈላለዩ ኣማልኽቲ ኣሎውና? ንዝብሉ ሕቶታት ምምላስ 
እምነትና ንምብርባር ክሕግዘና ይኽእል እዩ። እቲ “ብዘይካይ 
ካልኦት ኣማልኽቲ ኣየሃልውኻ” ዝብል ትእዛዝ እግዚኣብሔር 
ሎምውን ዓብይ ትርጉምን ትምህርትን ኣለዎ። ኣምላኽ ማለት 
ሃምኻን ቀልብኻን ማሪኹ ንኣኡ ጥራሕ ከምእትሓስብን 
ከምእተቐድምን ዝገብረካ ኃይሊ ማለት እዩ። እዚ ንልብና 

ዝቆጻጸር ኣምላኽ ግን እቲ ሓቀይናን መሓርን ርኅሩኅን 
እግዚኣብሔር ወይ ከኣ ሓደ ካብቶም ናይ ሓሶት ኣማልኽቲ 
ክኸውን ይኽእል። ገለስ ኣምላኽ ብጭራስ የልቦን ዝብሉውን 
ኣለው። ዳዊት ኣብ መዝሙሩ “ዓሻ ብልቡ ‘ኣምላኽ የልቦን’ 
ይብል፡ ኩላቶም ተበላሺዎም፡ ፍንፉን ግብሪ ይገብሩ፡ ሠናይ 
ዚገብር ሓደ ኳየልቦን”(መዝ14፡1፥ 53፡1) ይብለና። ኢየሱስ 
መድኃኒና ግን “ባልዕን ምምራትን ኣብ ዘየበላሽዎ፡ ሰረቕቲ 
ኲዒቶም ኣብ ዘይሰርቅዎ ኣብ ሰማይ ሃብቲ ኣክቡ። ከመይ 
ሃብትኻ ኣብ ዘለዎ ልብኻ ኣብኡ ኣሎ” (ማቴ 6፡20-21)። ሃብትና 
ኣብ ዘለዎ ልብናውን ኣብኡ ኣሎ። ኣብቲ እውነተይና መሓሪ 
ኣምላኽ ዘይኣምን ሰብ፥ ፈሪሃ እግዚኣብሔር ዘይብሉ ሰብ፡ 
ንብጻዩ ከኽብር ወይ ከፍቅር ኣይኽእልን እዩ። ንኣይ ይጥዓመኒ 
ዝብል ስምዒት እዩ መምርሒ ሕይወቱን ተግባራቱን። 
ሎሚውን ብዝተፈላለየ ኃላፊ ህርፋን ሀብትን ስልጣንን ፍትወት 
ሥጋን ወይ ብጊዚያዊ ስቓይን ጸገምን ተታሊልና እግዚኣብሔር 
ዘየሎ ወይ ዝጸመመ መሲሉና ናብ ካልኦት ሓሰውቲ ኣምልኽቲ 
ንጐዪ ከይንህሉ ንርእስና ንሕተት።  

 
እዚ ከኣ ከምቲ ቅዱስ ጳውሎስ ንሰበ ገላትያ ዝብሎም 

ናይ ሎሚ ሓደስቲ ኣማልኽቲ፡ ጥንቆላ፡ ጽልኢ፡ ባእሲ፡ ቊጥዓ፡ 

ገዛእርእስኻ ምፍታው፡ ብልሽውና፥ ምፍልላይ፡ መናፍቕነት፡ 
ቅንኣት ስኽራን፡ ጓይላ፥(ገላ 5፡20ርአ) ወጻኢ ምኻድ፥ ፍቕሪ 
ገንዘብ ወዘተ-- ክኾኑ ይኽእሉ። እዚኣቶም ከኣ ካብቲ ቅኑዕ 
ኣምልኾ የዘናብሉና፡ ነቲ ንፈልጦ ዝነበርና ሓቀይና ኣምላኽ 
ከምንርስዕ ይገብሩና። ንዓ ደኣ ኣብዚ ኢኻ ትሓዊ፣ ንዒ ደኣ 
ከምዚ እንተገበርኪ ኢኺ ዝሰልጠኪ፡ እናበሉ ዘታልሉና ሓሰውቲ 
ነቢያት እውን ከጋጥሙና ይኽእሉ እዮም። እንተኾነ ኣብ 
መጽሓፍ ነቢዪ ኤርሚያስ ባዕሉ ኣምላኽና “ኣነ እግዚኣብሔር 
ጐይታ ሠራዊት ኣምላኽ እስራኤል ኣሰምዓልኩም ኣሎኹ። 
በቶም ኣብ ማእከልኩም ዚነብሩ ነቢያትን ጠንቆልትን 
ኣይትታለሉ፣ ብሕልሞምውን ኣይትእመኑ። ንሳቶም ብስመይ 
ሓሶት እዮም ዚንበዩልኩም ዘለው። ኣነ ከኣ 
ኣይለኣኽኩዎምን” (ኤር 29፡8-9) እናበለ ንጹር ስምዕታ 
የሰምዓልና ኣሎ። ሙሴውን ንሕዝቢ እስራኤል፣ “መውደቕ 
ዛዕጐል፣ ወይ ብደመናን ብተመንን ዚጥንቊል ወይ 
ኣስማተይና፣ ወይ ብድግምት ዚጐድእ፣ መናፍስቲ ዚጽውዕ፣ 
ወይ ጠንቋሊ፣ ወይ ንምውታት ዚሓትት፣ ኣብ ማእከልኩም 
ኣይሃሉ። እዚ ነገርዚ ዚገብር ኲሉ  ኣብ ቅድሚ እግዚኣብሔር 
ፍንፉን እዩ”(ዘዳ 18፡10-12) ክብል ኣቐዲሙ ንሕዝቢ እስራኤል 
ዝሃቦም መጠንቀቕታ ንኣናውን ጠቓሚ እዩ። ስራሕ ኢድ 
ደቅሰብ ዝኾኑ ናይ ወርቅን ብሩርን ጣዖታት ኪንጸጉ 
ከምዝግብኦም ብምሉኡ ቅዱስ መጽሓፍ ደጋጊሙ የዘኻኽረና።  
መዝሙር ዳዊት 115“ጣዖታቶም ኢድ ሰብ ዝገበሮም ሥርሓት 
ብሩርን ወርቅን እዮም። ኣፍ ኣለዎም ግና ኣይዛረቡን እዮም፣ 
ኣዕይንቲ ኣለዎም ግና ኣይርእዩን፣ እዝኒ ኣለዎም ኣይሰምዑን፣ 
ኣፍንጫ ኣለዎም ኣየሸትቱን፣ ኢድ ከለዎም ኣይድህስሱን፣ 
እግሪ ከለዎም ኣይከዱን፣ ብጐረሮኦም ድማ ገለ እኳ 
ኣየድምጹን፣ እቶም ዝገበርዎምን ኣብኦም ዝውከሉን ኲሎም 
ከምኣቶም ይኹኑ”: (መዝ115፡4-5፣ኢሳ 44፡9-20)  

መድኃኒና ጐይታና ኢየሱስ ክርስቶስ ኮነ ተኸተልቱ 
ሓዋርያት ዝመሃሩናን ዘመሓላለፉልናን ሓቂ እንተሎ፡ 
እግዚኣብሔር ከኣል ኲሉ፡ ፈጣር ኲሉ፡ ርኅሩኅ፡ መፍቀር ሰብ፡ 
ንምሕረት ቅልጡፍ ንቊጥዓ ግን ደንጓዪ ዝብል ኣዩ። ኣብቶም 
ቀዳሞት ዘመናት ክርስትና ቅዱስ ዩስጢኖስ ሰማዕት ንሓደ 
ትሪፎን ዝበሃል ኣይሁዳዊ ሊቅ ብዛዕባቲ ኣብ እግዚኣብሔር 
ዝነበሮ ጽኑዕ ክርስትያናዊ እምነቱ ክምልሰሉ ከሎ ከምዚ 
ይብል፣ “ኦትሪፎን፣ ንሱ (እግዚኣብሔር) እቲ ንዓለም ዝፈጠረን 
ዝሠርዐን እንተዘይኮይኑ፣ ዓለም ካብ ዝጅምር ኣትሒዙ፣ ካልእ 
ኣምላኽ ፈጺሙ ኣይነበረን፣ ንዚመጽእውን ፈጺሙ ኣይክህሉን-
--እቲ ናትና ኣምላኽ ካብቲ ናትካ ዝተፈልየ እዩ ኢልና 
ኣይንሓስብን። ንሱ እቲ ነቦታትካ “ብኃያል ኢድን 
ብዝተዘርግሐ ቅልጽምን” ካብ ግብጺ ዘውጽእ ኣምላኽ እዩ። 
ካልእ ኣምላኽ ስለዘየልቦ፣ ኣብቲ ንስኻ እትኣምኖ፣ ኣብቲ 
ኣምላኽ ኣብርሃምን ይስሓቕን ያዕቆብን እንተዘይኮይኑ፣ ኣብ 

እናበለ ዘየወላውል ትምህርቲ ይህበና። ንሕናውን ካብ 
ከይተፈለጠና ከይንዘናበል ንጠንቀቕ። መን እዩ ኣምላኸይ? 
ከመይ ኢለ እየዝረኽቦ? መልክዕ ኣምላኸይ ድምጺ ኣምላኸይ 
ከይጠፍኣኒ ከይርሕቀኒ እንታይ ክገብር ኣሎኒ? እናበልና 
ብፍርሃትን ብረዓድን ሕይወትና ንፈትሽ።“ኣቱም ኣምላኽ 
ኣማልኽቲ ንዝኾነ እግዚኣብሔር እተምልኹ ኲልኹም 
ኣመስግንዎ፥ ምሕረቱ ንዘለዓለም ይነብር እዩሞ መዝሙር 
ምስጋና ዘምሩሉ ከምኡውን ኣመስግንዎ” (ዳን 3፡68)። 

መድኃኒና ጐይታና ኢየሱስ ክርስቶስ ኮነ ተኸተልቱ 
ሓዋርያት ዝመሃሩናን ዘመሓላለፉልናን ሓቂ እንተሎ፡ 
እግዚኣብሔር ከኣል ኲሉ፡ ፈጣር ኲሉ፡ ርኅሩኅ፡ መፍቀር ሰብ፡ 
ንምሕረት ቅልጡፍ ንቊጥዓ ግን ደንጓዪ ዝብል ኣዩ። ኣብቶም 
ቀዳሞት ዘመናት ክርስትና ቅዱስ ዩስጢኖስ ሰማዕት ንሓደ 
ትሪፎን ዝበሃል ኣይሁዳዊ ሊቅ ብዛዕባቲ ኣብ እግዚኣብሔር 
ዝነበሮ ጽኑዕ ክርስትያናዊ እምነቱ ክምልሰሉ ከሎ ከምዚ 
ይብል፣ “ኦትሪፎን፣ ንሱ (እግዚኣብሔር) እቲ ንዓለም ዝፈጠረን 
ዝሠርዐን እንተዘይኮይኑ፣ ዓለም ካብ ዝጅምር ኣትሒዙ፣ ካልእ 
ኣምላኽ ፈጺሙ ኣይነበረን፣ ንዚመጽእውን ፈጺሙ ኣይክህሉን--
-እቲ ናትና ኣምላኽ ካብቲ ናትካ ዝተፈልየ እዩ ኢልና 
ኣይንሓስብን። ንሱ እቲ ነቦታትካ “ብኃያል ኢድን ብዝተዘርግሐ 
ቅልጽምን” ካብ ግብጺ ዘውጽእ ኣምላኽ እዩ። ካልእ ኣምላኽ 
ስለዘየልቦ፣ ኣብቲ ንስኻ እትኣምኖ፣ ኣብቲ ኣምላኽ ኣብርሃምን 
ይስሓቕን ያዕቆብን እንተዘይኮይኑ፣ ኣብ ገለ ካልእ ኣምላኽ 
ተስፋና ኣይነንብርን ኢና”(ቅዱስ ዩስጢኖስ፡ ተዋስኦ ምስ ትሪፎነ 
ኣይሁዳዊ 11፡1 ኣበው ግሪኽ 6፡497)።  

 

ንሕናውን ኣብዚ ዓመትዚ ምስ ኤርሚያስ ነቢይ 
ኮይንና“ ኦ እግዚኣብሔር ከማኻ ሓደ እኳ የልቦን፣ ንስኻ ዓብይ 
ኢኻ፡ ስምካ ድማ ብሥልጣን ዓብይ እዩ። ኣታ ንጉሥ 
ሕዝብታት፡ መን እዩ ዘየኽብረካ፡ ክትከብር ይግባኣካ እዩ፣ 
ከመይ ካብ ኲሎም ጠቢባን ሕዝብታትን ካብ ኲሎም 
መንግሥታቶምን ሓደ እኳ ከማኻ የልቦን”(ኤር 10፡6-7) እናበልና 
እምነትና ነሓድስ።ንእግዚኣብሔር ኣምላኽና ጥራሕ ነምልኽ፥ 
ነኣኡን ብሕቱ ጥራሕ ነገልግል። ኢየሱስ ባዕሉ“ንክልተ ጐይቶት 
ኪግዛእ ዝኽእል ሓደ እኳ የልቦን፡ ከመይ ነቲ ሓደ ኪጸልእ፡ ነቲ 
ሓደ ከፍቅር እዩ፣ ወይ ከኣ ነቲ ሓደ ከኽብር፡ነቲ ሓደ ከሕስር 
እዩ።እምበኣር ንኣምላኽን ንገንዘብን ክትግዝኡ ኣይትኽእሉን 
ኢኹም” (ማቴ 6፡24) ከምዝበለ፡ ብዘይ ተኸፋፈለ ልቢ፥ ብዘይ 
ምውልዋል፥ ብዘይ ምጥርጣር ኣብቲ ሓደ ኣምላኽናን ፈጣሪናን 
መድኃኒናን ዘሎና እምነት ነደልድል። ብምሥጢረ ጥምቀት 
ሓደ ጊዜ ናይ ክርስቶስ ድሕሪ ኮይና፡ ንድሕሪት ምባል ክንገድፎ 
ኣሎና። ዝኣቶናዮ መብጽዓ ክንጠልም የብልናን። ካብቲ ሓደን 
እውነተይናን ኣምላኽና ዘዘናብለና ነገር ኲሉ ክንሓድጎን 
ክንፍንፍኖን የድሊ። ቅዱስ ጳውሎስ ንሰብ ኤፈሶን“እምበኣርከስ 
ንስኻትኩም ድኅሪ ደጊም ከምቲ ኣሕዛብ በቲ ከንቱ ዝኾነ 
ሓሳባት ዚነብሩ ዝነበሩ ከይትነብሩ ብጐይታ እነግረኩምን 
ኣሰምዓልኩምን ኣሎኹ። ንሳቶም ብሰሪ ትሪ ልቦምን ብሰሪ እቲ 
ኣብኣቶም ዘሎ ድንቊርናን ኣእምሮኦም ጸልሚቱ፡ ካብ ሕይወት 
ኣምላኽ ርሒቖም እዮም። ንሳቶም ደንዚዞም እዮም፥ ርኽሰት 

ዘበለ ንምግባር ስለዝሰሰዑ ከኣ ገዛእ ርእሶም ንዝርጋን ኣግዚኦም 
እዮም” (ኤፈ 4፦19) ከምዝበሎም ንኣናውን ሎሚ ይደግመልና 
ኣሎ። 

 

ክቡር ሕዝበ እግዚኣብሔር፥ ኣቦና ርእሰ ሊቃነ ጳጳሳት 
ፍራንቸስኮስ፥ ኣብቲ ዓመት ምሕረት ንምእዋጅ ዝጸሓፍዎ ገጽ 
ምሕረት ኣምላኽ ዝኣርእስታ ዓዋዲት ሰነዶም፥ እኖና ማርያም 
ኣደ ወዲ ኣምላኽ ክትከውን ስለዝተሓርየት ካብ መጀመርያ ኣብ 
መንጎ ኣምላኽን ሰብን ታቦት ኪዳን ክትከውን ፍቕሪ ኣምላኽ 
ዘሰናደዋ ሕርይቲ ፍጥረት እያ። ልባ ምስ ኢየሱስ ወዳ ፍጹም 
ሓድነት ዘለዎ መለኮታዊ ምሕረት ዝመልኦ እዩ። እቲ ኣብ 
ኣፍደገ እንዳ ቅድስቲ ኤልሳቤጥ ኮይና ዝዘመረቶ መዝሙር 
ምስጋና ነቲ “ንውሉድ ወለዶ” (ሉቃ 1፡50)ዚመሓላለፍ ምሕረት 
ኣምላኽ ዝተወፈየ እዩ። ንሕናውን ኣብዚ ናይ ድንግል ማርያም 
ትንቢታዊ ቃላት እቱዋት ኢና። እዚ ነቲ ናይ መለኮታዊ 
ምሕረት ፍረ ከነስተማቕር ነቲ ናይ ቅዱስ ዓመት ድርኲኺት 
ማዕጾ ምሕረት ክንሰግር ከሎና ምንጪ ምጽንናዕን ኃይልን 
ክኾነና እዩ (ገጽ ምሕረት ኣምላኽ ቊ.24 ርአ) ይብሉና።ነዚ 
ተዋሂቡና ዘሎ ኢዮቤል ዓመተ ምሕረት ምስ ኣዲና ኪዳነ 
ምሕረት ኮይንና እንተ ተጓዒዝናዮ ብዙኅ ጸጋን በረኸትን 
ከምእንረክብ ብጊዴና ከኣ መሓርቲ ከም እግዚኣብሔር ኣቦ 
ክንከውን ምእንቲ ክንክእል ካብቲ ፍቁር ወዳ መድኃኒና 
ጐይታና ኢየሱስ ክርስቶስ ለሚና ከምእተስልጠልና ርጉጻት 
ኢና። ንኣኣ እንተሒዝና ኣምላኽና መን ምዃኑ፡ መድኃኒና መን 
ምዃኑ ንምፍላጥ ኣይክጽግመናን እዩ። ንኣኣ እንተተኸቲልና 
ኪዳና ዘይውዳእ ስለዝኾነ ክንዕወት ኢና። ኣምላኽና መን 
ምዃኑ፥ ኣበይ ከምእንረኽቦውን ኣጸቢቕና ክንፈልጥ ኢና። ኣብ 
መርዓ ቃና ዘገሊላውን ነቶም ኣጋፈርቲ “ንሱ ዚብለኩም ግበሩሞ” 
ክሰልጠኩም እዩ ብምባል እያ ክብሪ ክርስቶስ ወዳ ከምዝርእዩ 
ዝገበረት። ንኣናውን ነቲ ሓደ እውነተይና 
ኣምላኽና ብዘይ ምጥርጣር ከነምልኽን፡ ነቲ ሓደ ወዱ መድኃኒና 
ጐይታና ኢየሱስ ክርስቶ ክንፈልጥን፡ ከነፍቅርን፡ ክንክተልን፡ 
ንሱ ዝኣዘዘና ኲሉ ክንፍጽምን ዘድልየና ጸጋ ከተማልደልና 
እያ። ምሉእ ዓመተ ምሕረት ምስ ኣዴና ኪዳነ ምሕረት! 
ንኲልና እዚ ኢዮቤል እዚ ዓመት ንስሓ፡ ዓመት ምሕረት፡ 
ዓመት ዕርቂ፡ ዓመት ፍትሒ ዓመት ፍቕርን ሰላምን 

ይግበረልና። ጸሎትናን ምህልላናን፡ ጾምናን ንግደትናን 
ምጽዋትናን ድኻምናን ተቐቢሉ ዘድልየና ጸጋታት የፍስሰልና። 
ነቶም ነዚ በዓል እዚ ዕውት ክኸውን ዝጸዓርኩምን 
ዝተለኣኽኩምን፡ ክቡር ቆሞስ ምስ ሓገዝትኹም ካህናትን 
ደናግልን ምእመናን፥ ከምኡውን ኣኽበርቲ ጸጥታ፥ ብልቢ 
እናመስገንኩ፥ ኪዳነ ምሕረት ባዕላ ጻማኦም ትርኣየሎም። ቡሩኽ 
ኣውደ ዓመት ንዂልና። 
+ኣባ መንግሥተኣብ ተስፋማርያም 
ሊቀ ጳጳስ ዘመንበረ ኣሥመራ 

ክፈትሑልና ንጽበ፣፡ ኣብዚ ሒዝናዮ ዘሎና ዓመት ኢዮቤል፡ ግና 
ናይ ምሕረት ስራሓት ኣብ ግብሪ ከነውዕል ንዕደም ኣሎና፣፡ 
  
 ኣስዒቦም ርእሰ ሊቃነ ጳጳሳት ኣባ ፍራንቸስኮስ ኣብ ሮማ፡ ዓመት 
ውፉይ ሕይወት ኣብ ምዝዛም ዝበሉወን ትንቢት፡ ቅርበት፡ ተስፋ 
ዝብላ ሠለስተ ቃላት ትሕዝቶአን ገሊጾም እንደገና 
ኣዘኻኺሮም።  
ኣብ መወዳእታ ከኣ መድኃኒና ጐይታና ኢየሱስ ክርስቶስ ነቲ 
ሃብታም መንእሰይ ብምሉእ ልብኻ ብቐረባ ክትክተለኒ 
እንተደሊኻ ኪድ ኲሉ ሸጥካ ንድኻታት ሃብ እሞ ንዓ ሰዓበኒ 
ከምዝበሎ ሎሚ ንነፍስወከፍናውን ነቲ ኣብ ወንጌል ቅዱስ ሉቃስ 
እንረኽቦ ንሓዋርያቱ “ዝኾነ ሰብ ደድኅረይ ክስዕብ ዚደሊ፡ ገዛእ 
ርእሱ ይኽሓድ መዓልቲ መዓልቲውን  መስቀሉ ተሰኪሙ 
ይስዓበኒ ምኽንያቱ እቲ ንነፍሱ ኪድኅና ዚደሊ ኬጥፍኣ እዩ፥ 
እቲ ንነፍሱ ምእንታይ ዘጥፍኣ ግና ኪድኅና እዩ። ሰብከ ንብዘላ 
ዓለም ረቢሑስ ንነፍሱ እንተጐድኣ ወይ እንተ ኣጥፍኣ እንታይ 
ይጠቕሞ? ብኣይን ብቓለይን ዚኃፍር ዘበለ ወዲ ሰብ 
ብግርማኡን ብግርማ ኣቡኡን ብግርማ ቅዱሳን መላእኽቱን 
ኪመጽእ ከሎ ብኣኡ ኪኃፍር እዩ” ዝበሎም ቃል እዩ ዘስምዓና። 
 

እምበኣር ነዚ ዓመት ውፉይ ሕይወት፡ ዓመት ጸጋን ተሓድሶን 
ብቤተክርስትያኑ ገቢሩ ዝለገሰልና ልዑል ኣምላኽና ነመስግኖ፣ 
ዓመት ውፉይ ሕይወት 2015 ደኣ ይዛዘም እምበር እቲ ጒዕዞ 
ቀጻሊ ከምዝኾነ ንስሕቶ ኣይኮናን፣ ስለዚ ብሓዲስ ናህሪ 
ብተኣማንነት ንጸዋዕታና ንሕርየትና ነኽብር ንንበር 
ብተወፋይነት ንእምላኽን ንቤተክርስትያንን ነኅዋትናን ኣኃትናን 
ነገልግል፣ ንግሥተ ደናግል ዝኾነት እግዝእትነ ማርያም ከኣ ኣብ 
ትሕቲ ጽላላ ተዕቊበና፣ ምሉእ ዓመተ ምሕረት ምስ ኣዴና ኪዳነ 
ምሕረት ይኹነልና፣ ኣሜን፣ ብምባል ስብከቶም ዛዘሙ። 
 
ኣብ መወዳእታ ቅዳሴ ከኣ ወኪል ቅድስቲ መንበር ኣብ 
ኤርትራን ሱዳንን ኣቡነ ሂዩበርት ቫን መገን ኣብቲ መደብ 
ምርካቦም ሓጎሶም ገሊጾም። ናይ ቅዱስ ኣቦና ርእሰ ሊቃነ 
ጳጳሳት ኣባ ፍራንቸስኮስ  ሰላምታን ቡራኼን ሂቦም። 

 

 
 
 
 
 

ምዕጻው ዓመት ውፉይ ሕይወት ኣብ ርእሰ ኤጳርቅና 
ኣሥመራ 

ቅዱስ ኣቦና ር.ሊ.ጳ. ኣባ ፍራንቸስኮስ እቲ ካብ ዓሚ ሕዳር 
ጀሚሩ ክሳዕ ለካቲት 2016 ዓ.ም. ዝጸንሐ፡ “ዓመት ሰብ ውፉይ 
ሕይወት” ከምዝኣወጁን ብዝሓለፈ ሰሉስ 2 ለካቲት ብወግዒ ከም 
ዝተዛዘመን ዝዝከር’ዩ። ኣብ ርእሰ ሰበኻ ኣሥመራ’ውን 
ብኮሚቴ ኣተግባሪ 2ይ ሰበኻዊ ሲኖዶስን ኣነቃቓሕቲ መማህራን 
ሰነ-መዕበያን ዝተመደበ፡ ዝተፋላለየ መደባት ጸሎትን 
ኣስተምህሮታትን ዓውደ-መጽናዕትታትን ንግደታትን በብእዋኑ 
ክካየድ ድሕሪ ጸኒሑ፡ ካብ ዝሓለፈ ሓሙስ ክሳዕ ቀዳም ኣብ 
ርእሰ ኣድባራት ኪዳነ ምሕረት ብዝተኻየደ መደብ ጸሎት 
ሳልስትን ናይ ሰንበት ጳጳሳዊ መስዋዕተ ቅዳሴን ብወግዒ 
ተዛዚሙ። 
 

ኣብቲ ጸሎት ሳልስቲ ብኣባላት ዝተፈላለያ ማሕበራት መደባት 
ጸሎትን “ጸዋዕታ ፍሉይ ህያብ ፍቕሪ ኣምላኽ ”፣“ውፉያት 
ኣበሰርቲ ምሕረት ኣምላኽ”፡ “ኪዱ ክሳዕ መወዳእታ ዓለም 
ምሳኻትኩም እየ” ዝብል ኣስተምህሮታት ተዋሂቡ። 
 
ሰንበት ብፁዕ ሊቀጳጳስ ኣቡነ መንግሥተኣብ ተስፋማርያም ምስ 
ወኪል ቅድስቲ መንበር ኣብ ኤርትራን ሱዳንን ኣቡነ ሂዩበርት 
ቫን መገን ምስ ኣሕሉቅ ማሕበራትን ካልኦት ሓያሎ ለባስያን 
ካህናትን ኣብ ዘዕረጉዎ መስዋዕተ ቅዳሴ ንኹሎም ሰብ ውፉይ 
ኣብ ዘስምዕዎ ስብከት፡“ሎሚ ነቲ ምእንቲ ንርእስና ክንሕደስን 
እንደገና ብሓዲስ ናህሪ ክንለኣኽን ከነገልግልን ኢላ 
ቤተክርስትያን ዝሰርዓትና ዓመት ውፉይ ሕይወት ክንዛዝም 
ከሎና ናብቲ መበገሲ ጸዋዕታና ምልስ ኢልና ከነስተንትን 
ኣገዳሲ እዩ ቢሎም መእተዊ ሓሳብ ገይሮም፡፡ ናብቲ ናይ ዕለቱ 
ዝተመርጸ ብዛዕባ እቲ ሃብታም መንእሰይ ዝዛረብ ንባብ ቅዱስ 
ወንጌል ተመሊሶም ከኣ፡ እቲ ሃብታም መንእሰይ ዝዓሞቐን 
ዝሃብተመን ሕይወት ስለዝደለየ ናብ ኢየሱስ ቀሪቡ “ኣታ 
ሕያዋይ መምህር ናይ ዘለዓለም ሕይወት ክወርስሲ እንታይ 
እግበር” ኢሉ ብምሕታቱ ምስ ኢየሱስ  ሓይል ተዋስኡ። ኣብ 
መወዳእታ “ኢየሱስ ከኣ ጠሚቱ ፈተዎ እሞ፡ ሓንቲ ጐዲላትካ 
ኣላ፡ ኪድ፡ ዘሎካ ኲሉ ሸጥካ፡ ንድኻታት ሃብ፡ ኣብ ሰማይ ድማ 
ሃብቲ ክትረክብ ኢኻ እሞ (መስቀልካ ኣልዒልካ) ንዓ ሰዓበኒ’ 

በሎ፡ ነፍስወከፍና ነዚ “ንዓ ሰዓበኒ፡ ንዒ ሰዓብኒ” ዝብል ጸዋዒት 
ስለዝሰማዕና ኢና ሕራይ ዝብል መልሲ ሂብና፣ እሞ ነዚ 
መጀመርታ ዝሰማዕናዮ ጸዋዒት መድኃኒ ገና ንሰምዖዶ ኣሎና? 
ነቲ ዝበልናዮ ሕራይከ መዓልቲ መዓልቲዶ ንደግሞ ኣሎና? 
ወይስ ሓድሓደ ጊዜ ድምጺ ኢየሱስ ገዲፍና ካልእ ድምጽታት 
ንሰምዕ? እቲ መንእሰይ “ብዙኅ ጥሪት ስለዝነበሮ በዚ ቃል እዚ 
ሓዘነ እናጐሃየውን ከደ”፣ ኣብ ክንዲ ዕድመ/ንድምጺ ኢየሱስ 
ንድምጺ ጥሪቱ ክሰምዕ/ክመርጽ ተረኽበ፣ ንሕናኸ ሎሚ ነየናይ 
ድምጺ ወይ ነየኖት ድምጽታት ክንሰምዕ ንመርጽ? ዓመት 
ውፉይ ሕይወት ነዚ ሕቶታት እዚ ከነልዕልን ክንምልስን እዩ 
ተዋሂቡና፣ እሞ ተጠንቒናሉዶ ንኸውን፣ ቢሎም ሓቲቶም። 
 
ቀጺሎም ከኣ ኢየሱስ ነቶም ካብ ቀዳማይ ተልእኮኦም 
ዝተመልሱ ሰዓብቱ ደኺሞምን ሰልክዩዎምን ምስ ረኣየ 
“ንምብላዕውን ጊዜ ክሳዕ ዝስእኑ ስለዝኾኑ ኢየሱስ ‘ንበይንኹም 
ቊሩብ ከተዕርፉ ኣብ ጽምዋ ቦታ ንዑናይ’ በሎም፣ ንሳቶም 
ከኣ ንበይኖም ብጃልባ ናብ ጽምዋ ቦታ ከዱ” ዝብል ካብ ወንጌል 
ጠቂሶም፡ ንስምዓዮ ኣይንስምዓዮ እምበር እዚ ምኽር’ዚ ወትሩ 
እዩ ዝወሃበና ባዕሉ መድኃኒና ብቅዱስ መንፈሱ ኣዴና 
ቤተክርስትያን መሠረትን ሕግን ማኅበርና ኣሕሉቕና 
መማህራንና ፈተውትናውን ከይተረፈ የዘኻኽሩና ኢዮም፣፡ 
ሚዛናዊ ሕይወት ናይ ጸሎትን ስራሕን ተመስጦን ተልእኮን 
ከነጥሪ እንተዘይክኢልና፡ ጉይይ ውዒልና ጥራሕ ኢድና 
ከይንተርፍ ክንስከፍ ኣገዳሲ እዩ። 
ሎሚውን እንተተንከፍና ጥራይ ኢና ናብ ሓቀይና ለውጢ 
ሕይወት ገጽና ነምርሕ፣ እንተዘይኮነ ብልማድ ከምቀደምና 
ንመላለስ፣ ንዘጋጥመና ጸገማትውን ቀልጢፍና ፍታሕ ክንዲ 
ንረኽበሉ ንጽባሕ ንድሕሪ ጽባሕ ንብሎ፣ ዝገደደ ድማ ካልኦት 

  ትእዛዝ ኣቦታትና ሓዋርያት፥ ሰብ ኣብ ልዕሊ ብጻዩ 
ኣብ ልዕሊ ዝኾነ ይኹንን ቂምን በቐልን ቅንኣትን 
ጽልእን ኣብ ውሽጢ ልቡ ኣይሓዝ። ንእግዚኣብሔር 
ፍርሓት ስገዱ። 
 
ኦ ሥሉስ ቅዱስ መሓረና 
ኦ ሥሉስ ቅዱስ ራኅርኅልና 
ኦ ሥሉስ ቅዱስ ይቕረ በለልና 
 
ኣሜን ኦ ጐይታና ምሓረና፤ ኦ ጐይታና ራኅርኃልና፤ 
ኦ ጐይታና ይቕረ በለልና። 
 
ኦ ኣምላኽና፣ ከም ምሕረትካ ደኣ እምበር፣ ከም 
በደልና ኣይትፍረደና። 
 
              እግዚኦ ምሓረና ክርስቶስ፤ 


